
12 DISEMBER 2017

KENYATAAN MEDIA
ENCIK MOHD FAZARI BIN MOHD SALLEH
TIMBALAN KETUA PENGARAH (STRATEGIK)
JABATAN KEBAJIKAN MASYARAKAT
PENJUALAN BAYI DI LAMAN SESAWANG JUAL BELI
PUTRAJAYA - Jabatan Kebajikan Masyarakat (JKM) ingin merujuk kepada isu berkenaan iklan menjual bayi yang telah dilakukan oleh ibu kandung bayi itu yang heboh di laman sesawang jual beli popular. Jabatan Kebajikan Masyarakat (JKM) menerusi Encik Mohd Fazari bin Mohd Salleh, Timbalan Ketua Pengarah (Strategik) menzahirkan rasa kesal atas perbuatan mengiklankan penjualan bayi di laman sesawang jual beli terkemuka di negara ini baru-baru ini.

Aduan daripada seorang aktivis sosial melalui telefon mengenai perkara ini telah diterima oleh Pejabat Kebajikan Masyarakat Wilayah Persekutuan Kuala Lumpur. Pengadu memaklumkan bahawa ibu kandung bayi kembar berkenaan telah mengiklankan untuk menjual bayi itu dengan harga RM15,000.00 di laman sesawang terkemuka pada 8 Disember 2017. Arahan telah dikeluarkan kepada Pelindung untuk pergi ke alamat yang telah dikenalpasti di Setapak, Kuala Lumpur. 


Semasa Pelindung tiba di rumah berkenaan, pengadu serta wakil dari Pusat Perlindungan “Rumah Kita” turut berada disitu. Tindakan segera menyelamat bayi tersebut telah diambil mengikut peruntukan Akta Kanak-Kanak 2001.


Sehubungan itu, JKM memohon kerjasama orang ramai untuk melaporkan segera kepada JKM yang berhampiran sekiranya menemui kes penjualan bayi di mana-mana laman sesawang atau media sosial untuk diambil tindakan segera.

